
4. Os tiradores clasificados para a segunda fase
e para a fase final efectuarán 2 percorridos, sendo
a súa cualificación a media dos 2 cocientes obtidos
en cada tirada.

5. Penalizacións.

-Os fallos nas medidas de seguridade descalifican
automaticamente o participante.

-Fallos técnicos de procedemento nas posicións
indicadas ou no número de disparos estipulado para
cada silueta serán penalizados con 10 segundos de
incremento no tempo do exercicio por cada fallo.

-No caso de que nalgunha silueta apareza un núme-
ro de disparos superior ao permitido, quedará fóra
de valoración o impacto de máis puntuación, inde-
pendentemente da penalización contida no punto
anterior.

6. Control e arbitraxe dos exercicios.

O coordinador e director técnico do campionato
nomeará dous colaboradores, como mínimo, para o
control dos exercicios. As condicións que deben reu-
nir os designados son:

-Pertencer a algún dos corpos de seguridade ou
do SVA que participan nel.

-Ter titulación policial como instrutor de tiro poli-
cial, ou alomenos como monitor de tiro policial.

-Experiencia como árbitro ou colaborador en cam-
pionatos deste tipo ou semellantes.

As decisións adoptadas polos controladores e
refrendadas polo director do campionato serán defi-
nitivas para o desenvolvemento dos exercicios e do
campionato mesmo, sen que caiba recurso a superior
instancia ou órgano.

7. Modificacións.

O Centro de Estudos Xudiciais e Seguridade Públi-
ca de Galicia poderá modificar o desenvolvemento
do campionato autonómico de tiro policial para adap-
talo ás necesidades da Administración e ás con-
tinxencias que poidan xurdir.

A Estrada, 1 de agosto de 2005.

José Antonio Vázquez Taín
Director do Centro de Estudos Xudiciais

e Seguridade Pública de Galicia


